
Rhesymeg  
 
Rheolir Addysg Grefyddol yn lleol gan Gyngor Ymgynghorol Sefydlog ar gyfer Addysg Grefyddol (CYSAG). Mae’n 
cynnwys tri phwyllgor: cynrychiolwyr prif draddodiadau crefyddol yr ardal, cynrychiolwyr athrawon a chynrychiolwyr 
yr awdurdod lleol. Prif swyddogaeth CYSAG yw, ‘cynghori’r awdurdod ar y cyfryw faterion sy’n gysylltiedig 
ag addoli crefyddol mewn ysgolion sirol ac â’r addysg grefyddol sydd i’w rhoi yn unol â maes llafur cytûn ag y 
bydd yr awdurdod yn eu cyfeirio at y cyngor neu ag y gwêl y cyngor yn dda’. (Deddf Diwygio Addysg 1988 a.11(1)(a) 

 
Cred CYSAG Môn y dylai’r cyngor hwn fod yn seiliedig ar wybodaeth gyfredol gan obeithio y bydd y 
canllawiau sy’n dilyn yn galluogi penaethiaid i gefnogi CYSAG yn ei dyletswyddau.   
 
Yn y gorffennol, mae CYSAG Môn wedi monitro addysg grefyddol ac addoli ar y cyd trwy: 

 adolygu adroddiadau arolygu ESTYN;  

 dadansoddi asesiadau athrawon a chanlyniadau arholiadau ysgolion uwchradd yr Awdurdod Lleol;  

 cael adroddiadau rheolaidd gan gynrychiolwyr y gwasanaeth ysgolion/ymgynghorol lleol; 

 gwahodd athrawon a phenaethiaid i rannu enghreifftiau o arferion da gydag aelodau CYSAG. 
 
Ni fydd Fframwaith Arolygu newydd ESTYN bellach yn cyfeirio’n benodol at Addysg Grefyddol ac addoli ar y 
cyd. Mae CYSAG Môn felly yn awyddus i fanteisio ar y cyfundrefnau a’r arferion a ddefnyddir ar hyn o bryd 
gan benaethiaid ac athrawon wrth iddynt baratoi at y Fframwaith Arolygu newydd.  Penderfynwyd y 
byddai CYSAG yn cyflawni ei chyfrifoldebau statudol trwy wahodd ysgolion i rannu eu hunan arfarniad o 
Addysg Grefyddol, addoli ar y cyd a datblygiad ysbrydol a moesol disgyblion gyda’r aelodau.   
 
Gofynnir yn garedig i ysgolion cynradd ac uwchradd gyflwyno crynodeb o hunan arfarniad yr ysgol i sylw 

clerc CYSAG Môn.  

Manylion cyswllt: 

Enw (Clerc CYSAG): Gareth Jones 

Cyfeiriad: Adran Dysgu Gydol Oes, Ffordd Glanhwfa, Llangefni. 

 

 

 

Ers 2008, mae CYSAGau ar draws Cymru wedi mabwysiadu neu addasu’r Fframwaith Enghreifftiol 

Cenedlaethol ar gyfer Addysg Grefyddol (APADGOS, 2008) fel eu maes llafur cytûn lleol.  Mae aelodau’r 

Panel Ymgynghorol Cenedlaethol Addysg Grefyddol wedi croesawu’r cysondeb hwn ar draws Cymru gan eu 

bod wedi gallu cydweithio i baratoi canllawiau cyffredin i ysgolion a ChYSAGau.  Mae amryw o GYSAGau 

yng Nghymru wedi mabwysiadu cyfundrefn neu broses debyg i’r un a amlinellir yn y ddogfen hon. 

Enw’r Ysgol:YSGOL Y GRAIG, LLANGEFNI 

Addysg Grefyddol 

Cwestiwn Allweddol 1: Pa mor dda yw’r deilliannau mewn Addysg Grefyddol?  
 Seilir yr hunan arfarniad ar arsylwadau gwersi, arfarniadau o waith disgyblion a chyfweliadau â disgyblion. 
 Dylai ysgolion uwchradd gyfeirio at CA3, CA4 a CA5 (Astudiaethau Crefyddol ac Addysg Grefyddol) a chynnwys arfarniad 

o asesiadau athrawon ac/neu ganlyniadau arholiad. 
Cyfeiriadau: Fframwaith Arolygu ESTYN Adran 1 a’r Maes Llafur Cytûn Lleol 

Safonau mewn Addysg Grefyddol – cynnydd mewn dysgu 
Y CYFNOD SYLFAEN 
Gall bron pob un o’r disgyblion fynegi barn  a siarad am eu profiadau a teimladau personol erbyn diwedd y Cyfnod Sylfaen ac y  
mae’r mwyafrif yn disgrifio a chynnig sylwadau syml ar safbwyntiau pobl eraill. 
Maent yn medru galw i gof yn dda ac yn dechrau gofyn cwestiynau erbyn diwedd y Cyfnod Sylfaen. 
Anogir y disgyblion i ddefnyddio geirfa grefyddol syml ar draws y Cyfnod sylfaen ac mae ychydig o ddisgyblion yn dod i ddeall fod 
ystyr ehangach i symbolau crefyddol. 
CYFNOD ALLWEDDOL 2 
Yng ngwaelod CA2 mae rhan fwyaf o’r disgyblion yn medru galw i gof, ymateb a mynegi gwybodaeth syml ar rai o grefyddau’r 
byd a astudwyd- Bl.3- Hindwaeth a Bl. 4 –Iddewiaeth. Mae ychydig o’r disgyblion yn medru nodi’r hyn sy’n gyffredin ac yn 
wahanol mewn crefyddau. 
 Bydd Bl. 5 yn astudio’r grefydd Islam a Bl.6 yn astudio Sikhaeth, ac mae ychydig yn medru disgrifio dysgeidaethau ac arferion y 
crefyddau hyn. Gall rhai wneud cymariaethau rhwng credoau, dysggedaethau ac arferion crefyddol gan ddisgrifio’r effaith ar 
fywydau credinwyr, ac yn nodi y gwahaniaeth a’r tebygrwydd rhwng y crefyddau. 
Yng ngwaelod  C.A.2 mae’r rhan fwyaf o’r disgyblion yn medru mynegi barn a disgrifio eu teimladau yn syml ar safbwyntiau pobl 
eraill gan ddechrau defnyddio geirfa grefyddol gywir. Mae’r rhan fwyaf yn cydnabod bod ystyr i symbolau crefyddol. 
Ar frig C.A.2 mae ychydig o’r disgyblion yn medru esbonio eu teimladau, a mynegi barn eu hunan ar sut mae safbwyntiau pobl 
eraill yn effeithio eu bywydau nhw. Maen’t yn defnyddio geirfa grefyddol yn addas. 
Yng ngwaelod C.A.2 mae’r  mwyafrif yn medru gofyn cwestiynau a siarad am eu profiadau eu hunan, ac ychydig yn cwestiynu am 
y byd o’u cwmpas a trafod cwestiynau sy’n codi o’u profiadau nhw gan gynnig eu barn eu hunan. Maen’t yn dechrau sylweddoli 
fod crefydd yn medru cael effaith negyddol ar y byd sydd ohonni heddiw. 
Ym mrig C.A.2 mae llawer o’r disgyblion yn medru trafod eu teimladau nhw am fywyd, y byd eang ac effaith crefydd ar y byd. 
Mae lleiafrif yn medru mynegi a chefnogi eu sylwadau am gwestiynau sylfaenol crefyddol gan ddatgan fod crefydd yn gymhleth 
ac nad oes ateb pendant i lawer o’r cwestiynau. 
Wrth graffu ar lyfrau’r disgyblion gwelwyd fod y safonau yn dda ar draws yr ysgol. 

 
Materion i gael sylw 
CYFNOD SYLFAEN 
Parhau i gyflwyno cyfleoedd da er mwyn datblygu  geirfa ac i’r disgyblion fedru mynegi barn erbyn diwedd y Cyfnod sylfaen.  
Cynnig profiadau er mwyn datblygu dealltwriaeth o grefydd ar fywydau credinwyr erbyn diwedd y Cyfnod Sylfaen. 
CYFNOD ALLWEDDOL 2 
Sicrhau fod pob disgybl yn cael cyfle i drafod cwestiynau sylfaenol, dysgu am wahanol gredoau. 
Rhoi tasgau heriol i’r disgyblion MAT. 
 

Rhagorol  Da √ Digonol  Anfoddhaol  

 

Cwestiwn Allweddol 2: Pa mor dda yw’r ddarpariaeth mewn Addysg Grefyddol? 

 Dylai hunan arfarniad ystyried y dangosyddion canlynol: yr amser a roddir i’r pwnc, gwybodaeth bynciol, arbenigedd a 
datblygiad proffesiynol yr athrawon, addasrwydd y rhaglen astudio ac amrediad yr adnoddau dysgu a ddefnyddir. 

 Mae arfarniad o arsylwadau gwersi a gwaith disgyblion yn caniatáu i benaethiaid a phenaethiaid adran i ddod i farn am 
ansawdd yr addysgu mewn gwersi Addysg Grefyddol o fewn yr ysgol, a’r graddau y mae disgyblion yn cael eu cymell a’u 
hannog i gyrraedd safonau uchel. 

 Dylai ysgolion cynradd gyfeirio at y ddarpariaeth ‘Pobl, Credoau a Chwestiynau’ ar gyfer dysgwyr y Cyfnod Sylfaen yn 
ogystal ag Addysg Grefyddol yn CA2.   

 Dylai ysgolion uwchradd gyfeirio at CA3, CA4 a CA5 (Astudiaethau Crefyddol ac Addysg Grefyddol). 
Cyfeiriadau: Fframwaith Arolygu ESTYN Adrannau 2.1 ac 2.2 a’r Maes Llafur Cytûn Lleol 

Yr addysgu: cynllunio ac amrediad o strategaethau 
Y CYFNOD SYLFAEN 

 Mae cynlluniau y Cyfnod Sylfaen yn sicrhau fod y disgyblion yn cael amser penodol i’r pwnc a bod dilyniant o un 
dosbarth i’r llall drwy gyd drafod a chyd gynllunio. 

 Mae ystod eang o brofiadau ac ymweliadau yn cael eu cynnig i’r disgyblion ac mae hyn yn aros yng nghof y 
disgyblion. 

 Mae llawer o adnoddau addas ar gyfer y pwnc yn y Cyfnod Sylfaen yn arteffactau, llyfrau, adnoddau TGCh, 
       Llyfrau mawr, ymwelwyr y cyfan yn cyfoethogi ‘r ddarpariaeth dda yn y Cyfnod Sylfaen. 

CYFNOD ALLWEDDOL 2 

 Sicrheir fod pob dosbarth yn cael awr yr wythnos yn y pwnc. Bydd hyn yn digwydd mewn sesiynnau troelli gan 
ddefnyddio arbenigedd aelodau staff. 

 Mae pob blwyddyn yn C.A.2 yn astudio crefydd gwahanol. Bl.3- Hindwaeth.Bl.4 –Iddewiaeth. Bl.5 –Islam a Bl.6 
Sikhaeth. Yma ceir cyfle i drafod gwyliau pwysig, gwisg, addoldai, arferion, cred, pobl allweddol ac yna eu cymharu  
â’n ffordd ni o fyw, a’r effaith mae’r credoau yn gael ar ein byd. Mae hyn yn rhoi cyfle gwych i drafod cwestiynau 
mawr. 

          Gwneir defnydd da o adnoddau TGCh i gyfoethogi a datblygu dealltwriaeth y disgyblion. 

 Mae’r cynlluniau yn sicrhau dilyniant a datblygiad, gan  ddatblygu sgiliau ymholi y disgyblion. 

 Annogir y disgyblion i gyrraedd safonau uchel yn eu gwaith drwy osod meini prawf llwyddiant yn dily trafodaeth gyda’r 
disgyblion am yr hyn maen’t eisiau wybod am y crefyddau a astudir. 

 Mae ansawdd yr addysgu yn dda yn C.A.2 
 
 

  
Materion i gael sylw 
Y CYFNOD SYLFAEN 
Parhau i gynnig ystod eang o gyfleoedd a phrofiadau i’r disgyblion.  
Cario ymlaen i gyd drafod a chynllunio. 
Rhannu arfer dda. 
Annog sgiliau meddwl y disgyblion. 
CYFNOD ALLWEDDOL 2 
Parhau i gyd-weithio drwy ddefnyddio MPLl. 
Cael cyfnod o awr yr wythnos i’r pwnc. 
 
 
 
 
 
 

Rhagorol  Da √ Digonol  Anfoddhaol  

 

 

 

Addoli ar y Cyd 

Pa mor dda yw’r ddarpariaeth ar gyfer addoli ar y cyd? 

Ydy’r addoli ar y cyd yn cydymffurfio â’r gofynion statudol? Ydy   √ Nac ydy 
Cyfeiriadau: Fframwaith Arolygu ESTYN Adran 2.3.1,  ‘Arweiniad atodol ar arolygu Addoli ar y Cyd mewn ysgolion anenwadol’ 
(ESTYN, Medi 2010) , ‘Addysg Grefyddol ac Addoli ar y Cyd’ (Cylchlythyr y Swyddfa Gymreig 10/94) 

Nodweddion da mewn perthynas ag ansawdd yr Addoli ar y Cyd 
Cynhelir Addoliad ar y cyd (Ysgol gyfan) unwaith yr wythnos lle bydd cyfle i gyd ganu a gweddïo, canmol a gwobrwyo 

disgyblion drwy ddilyn cynllun SEAL. Yn ystod yr wythnos bydd adrannau C.A.2 yn cyfarfod unwaith yr wythnos a 
dosbarthiadau yn cynnal gwasanaeth dosbarth dair gwaith. 
 Yn y cyfnod Sylfaen bydd yr adran yn cyfarfod ddwywaith yr wythnos ac yn cynnal gwasanaeth dosbarth ddwy waith yr 

Wythnos. Bydd y disgyblion yn cael trafod gair yr wythnos (SEAL) a meddwl am ffyrdd gwahanol y gellir cyrraedd gofynion y 
gair.Annogir y disgyblion i edrych aragweddau moesol/ ysbrydol a chymdeithasol er mwyn hyrwyddo ethos hapus a diogel yn 
yr ysgol. 
Bydd athro yn gyfrifol am gynnal y gwasanaeth adran a dosbarth. 
Bydd holl aelodau staff yn bresenol yng Ngwasanaeth ysgol Gyfan. 
Ceir cyfleoedd i ddatblygu agweddau AbaCh, dinasyddiaeth Fyd Eang a’r Cwricwlwm Cymreig fel rhan o’r Addoliad. Mae plant 
yn mwynhau y gwasanaethau. 

 
Materion i gael sylw mewn perthynas ag ansawdd yr Addoli ar y Cyd  
Cryfhau’r syniad fod Gwasanaeth yn ran bwysig  a defosiynol i bawb. 
Cario ymlaen gyda’r arfer o gynnwys pawb yn y Gwasanaeth. 
Athrawon yn cymeryd eu twrn i gynnal y gwasanaethau adran. 
 
 

Rhagorol  Da √ Digonol  Anfoddhaol  

 

Llofnod:      (Pennaeth) 

Dyddiad:     

 

 


